
Z A P I S N I K
sa XIX  sjednice Senata Univerziteta održane 21.02.2008. godine sa početkom u 13,00
sati u sali za sjednice Rektorata Univerziteta u Tuzli

Sjednicom je predsjedavao: prof.dr. Džemo Tufekčić, rektor Univerziteta u Tuzli.

Sednici su prisustvovali slijedeći članovi Senata: prof.dr. Admedina Savković, prof.dr.
Snježana Marić, prof. Vlado Kerošević,  prof.dr. Srđan Vukadinović, prof.dr. Nevzeta
Salihović, doc.dr. Mirela Duranović, prof.dr. Reuf Kapić, prof.dr. Izudin Kešetović, doc.dr.
Amir Tokić, prof.dr. Lejla Begić, prof.dr. Zlata Mujagić, prof.dr. Branimir Mikić,  doc.dr.
Alija Biberović, prof.dr. Azem Kožar, doc.dr. Bego Omerčević, doc.dr. Izet Alić, prof.dr.
Ramiz Šelo,  doc.dr. Hajro Kofrc, doc.dr. Izudin Hasanović, prof.dr. Fehim Dedagić, prof.dr.
Salih Kulenović, prof.dr. Abdulah Bašić, prof.dr. Izet Žigić, prof.dr. Mirjana Radić, prof.dr.
Muhamed Bijedić, Ismet Pirić, dipl.ecc., te Edin Eminović, Alan Alagić i Jasmin Zvorničanin,
studenti.

Sjednici nisu prisustvovali: prof.dr. Enver Mandžić, prorektor za naučnoistraživački rad,
prof.dr. Mirsad Đonlagić, prorektor za međuuniverzitetsku saradnju, doc.dr. Aljo Mujčić,
prof.dr. Farid Ljuca, prof.dr. Kasim Muminhodžić.

Osim  članova Senata sjednici su prisustvovali: doc.dr. Edin Delić, predsjednik SVO i
koordinator Ureda za kvalitet, prof.dr. Amir Mešković, stalni predstavnik SVO TK, doc.dr.
Adnan Hodžić, predstavnik SVO, Jasmina Berbić, dipl.pravnik – generalni sekretar
Univerziteta i Mirsada Delić, dipl.pravnik – sekretar Senata.

Za ovu sjednicu bio je predložen  slijedeći

DNEVNI RED

1. Usvajanje Zapisnika sa XVIII sjednice i Izvještaja o realizaciji odluka i zaključaka Senata
Univerziteta u Tuzli

2. Efikasnost studija i prolaznost studenata na dodiplomskom studiju Fakulteta/Akademije
Univerziteta u Tuzli u školskoj 2006/07. godini

3. Razmatranje prijedloga izmjene Okvira za izradu Nastavnih planova i programa
dodiplomskog studija na Fakultetima/Akademiji Univerziteta u Tuzli za II, III i IV godinu
studija sa primjenom od školske 2008/09. godine

4. Razmatranje prijedloga Elaborata o društveno-ekonomskoj opravdanosti osnivanja
trogodišnjih studijskih usmjerenja u okviru postojećih studijskih odsjeka na Prirodno-
matematičkom fakultetu Univerziteta u Tuzli

5. Razmatranje prijedloga izmjena i dopuna Plana pokrivenosti nastave dodiplomskog
studija na Fakultetima/Akademiji Univerziteta u Tuzli za ljetni semestar školske 2007/08.
godine

6. Razmatranje prijedloga Nastavnog plana i programa postdiplomskog studija – II ciklus,
Fakulteta/Akademije Univerziteta u Tuzli sa početkom primjene od školske 2007/08.
godine

7. Donošenje Odluke o imenovanju komisije za nostrifikaciju inozemne diplome
8. Donošenje Odluke o raspisivanju Konkursa za izbor u naučno-nastavna i saradnička

zvanja na Univerzitetu u Tuzli

9. Donošenje Odluke o izboru kandidata u naučno-nastavna i saradnička zvanja na
Univerzitetu u Tuzli

10. Donošenje Odluke o obrazovanju komisija za doktorske disertacije
10.1.  Obrazovanje Komisije za odbranu doktorske disertacije

      10.2.  Obrazovanje Komisije za ocjenu doktorske disertacije
10.3.  Obrazovanje Komisije za ocjenu uslova kandidata za sticanje naučnog stepena
          doktora nauka i podobnosti  teme za izradu doktorske disertacije

11. Razmatranje Prigovora dr.sc. Zorice Hodžić, docenta, broj: 03-651/08 od 31.01.2008.
godine.

12. Tekuća pitanja i informacije

Prije razmatranja predloženog Dnevnog reda, Rektor Univerziteta pozdravio je prisutne i
predložio da se za današnju sjednicu razmotri prijedlog dnevnog reda zaključno sa tačkom 9.,
a da se razmatranje materijala pod tačkom 10. odloži do naredne srijede, zbog odsustva
prof.dr. Envera Mandžića, prorektora za NIR, kao izvjestioca po materijalima iz tačke 10.

Prof.dr. Abdulah Bašić, predložio je dopunu predloženog dnevnog reda (Donošenje Odluka o
zaključivanju dva sporazuma o međuuniverzitetskoj saradnji), kao i prijedlog za donošenje
Odluke o privremenom preuzimanju Pravila Univerziteta u Tuzli kao Statuta Univerziteta, jer
po njegovom mišljenju bez donošenja navedene Odluke Senat Univerziteta u Tuzli ne može
raditi, odnosno današnja sjednica se ne bi mogla održati zbog neusaglašavanja Kantonalnog
Zakona sa Okvirnim zakonom o visokom obrazovanju BiH sa 14.02.2008. godine, od kada
nemamo ovlaštenja za donošenje i potpisivanje odluka.

Generalni sekretar Univerziteta u Tuzli, u svojoj diskusiji pored ostalog, izjavila je da u vezi
sa prijedlogom prof.dr. Abdulaha Bašića, pravna praksa ovako nešto ne poznaje, da Pravila ne
možemo preuzeti kao Statut iz razloga što su neke odredbe Pravila u suprotnosti sa Okvirnim
zakonom o visokom obrazovanju u BiH. S obzirom da u ostavljenom roku Kantonalni zakoni
za oblast visokog obrazovanja nisu usaglašeni sa Okvirnim zakonom, nije upitan rad ovog
organa Univerziteta niti drugih da nastave sa radom.

Većina članova Senata uzela je učešća u diskusiji. Bilo je različitih stavova i mišljenja. Jedni
su bili za nastavak rada, drugi za odlaganje sjednice i upućivanja zahtjeva za davanje
Mišljenja po pitanju primjene propisa i nadležnosti organa Univerziteta u Tuzli.

Generalni sekretar Univerziteta je zadužena da ostvari usmeni kontakt za Uredom za
zakonodavstvo Tuzlanskog kantona, radi pribavljanja Mišljenja kako i po kojim propisima će
raditi Univerzitet poslije 14.02.2008. godine.

Generalni sekretar je postupila i članove Senata upoznala sa preliminarnim Mišljenjem Ureda
za zakonodavstvo, da nije upitan rad ovog organa, te da će isti raditi primjenom svih propisa i
u skladu sa Pravilima Univerziteta u Tuzli, sve dok se oni ne usaglase.

Rektor Univerziteta upoznao je članove Senata o radu Rektorske Konferencije i donesenim
zaključcima.

Nakon obavljene rasprave, predloženi dnevni red  za XIX sjednicu Senata Univerziteta u
Tuzli nije razmatran, već je donesen slijedeći

Z A K LJ U Č A K

Zadužuju se Stručne službe Univerziteta u Tuzli da Ministarstvu obrazovanja, nauke, kulture i
sporta TK, kao i Ministarstvu civilnih poslova BiH upute zahtjev za davanje mišljenja po
pitanju koji se propisi imaju primjenjivati na rad Univerziteta u Tuzli kao i pitanje nadležnosti
organa Univerziteta (Senata, Upravnog odbora i Nadzornog odbora), nakon 14.02.2008.
godine, do kada se trebalo izvršiti usklađivanje kantonalnih zakona iz oblasti visokog
obrazovanja i statuta sa odredbama Okvirnog zakona o visokom obrazovanju u BiH.

Drugih pitanja i informacija nije bilo pa je sjednica Senata Univerziteta u Tuzli završena u
14,30 sati.

              PREDSJEDNIK
   ZAPISNIK SAČINILA       SENATA UNIVERZITETA

Mirsada Delić, dipl.pravnik    Dr.sc. Džemo Tufekčić, red.prof.

UNIVERZITET U TUZLI
Broj: 03-690-1/08.
Tuzla, 21.02.2008. godine

